
ᐃᓕᓐᓂᐊᕖᑦ ᐊᐅᓚᑦᓯᓂᓕᕆᔨᖏᑦ ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖏᑦᑕᓗ ᑲᒪᔨᒻᒪᕆᖏᑦ ᐊᖏᕐᑕᐅᓯᒪᕗᑦ 
ᐃᓕᓐᓂᐊᕕᓐᓂᒃ ᐅᒃᑯᐊᓯᒍᓐᓇᑎᓪᓗᒋᑦ ᓯᓚ ᐱᑦᔪᑎᐅᑎᓪᓗᒍ ᐅᕝᕙᓘᓐᓃᑦ ᐊᓯᖏᑦ ᐱᑦᔪᑎᐅᑎᓪᓗᒋᑦ  
ᐃᓕᓐᓂᐊᑎᓂᒃ ᐊᒻᒪᓗ/ ᐅᕝᕙᓘᓐᓃᑦ ᐱᓇᓱᑦᑎᓂᒃ ᐃᓕᓐᓂᐊᕕᓕᐊᕋᓱᐊᕐᑐᓂᒃ ᐊᓂᕐᕋᕋᓱᐊᕐᑐᓂᓪᓘᓐᓃᑦ, 
ᐱᐅᓯᕐᓲᑎᐅᖕᖏᑐᖅ ᐊᑑᑎᑉᐸᑦ ᐅᕝᕙᓘᓐᓃᑦ ᐃᓕᓐᓂᐊᕕᒃ ᐃᓄᒻᒪᕇᓪᓘᓃᑦ ᐃᓕᓐᓂᐊᑎᑕᐅᕕᖓ 
ᐊᑐᕐᑕᐅᒍᓐᓇᖏᕐᓯᒪᑉᐸᓂᒃ ᐊᓯᖏᓐᓂᒃ ᐱᑦᔪᑎᖃᕐᓗᑎᒃ. 
 
 
1. ᑐᖕᖓᕕᖏᑦ 
 
1.1 ᐱᑦᔪᑎᖓ 
 
 
 

ᑖᓐᓇ ᑐᑭᒧᐊᑦᓯᐊᕈᑎᒃ ᓄᐃᑕᑎᑦᓯᔪᖅ ᐃᓕᓐᓂᐊᕖᑦ ᐃᓄᒻᒪᕇᓪᓗ 
ᐃᓕᓐᓂᐊᑎᑕᐅᕕᖏᑦᑕ ᐅᒃᑯᐊᑕᐅᒍᓐᓇᓂᖏᓐᓂᒃ ᓯᓚ ᐱᑦᔪᑎᐅᑎᓪᓗᒍ,  
ᐃᓗᕕᕐᓯᓂᖅ ᐅᕝᕙᓘᓐᓃᑦ ᐊᓯᖏᑦ ᐱᑦᔪᑎᑦᓴᐅᔪᑦ ᐃᒣᑦᑐᑦ ᐃᑯᒣᑦ ᖃᒥᖕᖓᐸᑕ, 
ᐅᓗᑦᔭᐅᔪᖃᕐᐸᑦ, ᐃᑯᐊᓪᓚᑐᖃᕐᐸᑦ, ᐊᓯᖏᓐᓂᓗ.. 

 
 
2. ᐃᓘᓐᓇᖏᓐᓅᓕᖓᔪᖅ 
 
2.1 ᐊᑐᕐᑎᑕᐅᓂᖓ 
 
 

ᐊᑕᐅᓯᖅ ᐱᓇᓱᕝᕕᐅᔪᖅ ᐅᒃᑯᐊᑕᐅᑐᐊᕐᐸᑦ ᓯᓚᒥᒃ ᐱᑦᔪᑎᖃᖕᖏᓗᓂ ᐊᓯᖏᑦ 
ᐱᓇᓱᕝᕕᐅᒥᔪᑦ ᐊᑦᑐᐊᔭᐅᓂᖃᖕᖏᑐᑦ ᐅᒃᑯᐊᑕᐅᒐᖕᖏᑐᑦ. 

2.2 ᐊᑭᓕᕐᑕᐅᒍᑎᖏᑦ 
 
 

ᐱᓇᓱᑦᑏᑦ ᐊᓪᓚᕕᒃ ᐅᒃᑯᐊᑕᐅᑎᓪᓗᒍ ᐱᓇᓱᕝᕕᒥᓃᖏᓐᓇᕆᐊᖃᑐᐊᕈᑎᒃ 
ᐊᑭᓕᕐᑕᐅᒍᑎᒋᐊᓪᓚᒥᒃ ᐱᑎᑕᐅᒍᓐᓇᖏᑦᑐᑦ. 

 
2.3 ᐱᓇᓱᑦᑏᑦ 
 ᐱᓇᓱᕝᕕᒦᒋᐊᓖᑦ 
 
 

ᓯᓚ ᐱᑦᔪᑎᐅᑎᓪᓗᒍ ᐃᓕᓐᓂᐊᕕᒻᒥᒃ ᐅᒃᑯᐊᑕᐅᔪᖃᕐᓂᐸᑦ, ᐱᓇᓱᑦᑏᑦ  
ᐱᓇᓱᒋᐊᕐᑐᕆᐊᖃᕐᑐᑦ ᐱᐅᓯᕆᓲᒥᓂᒃ ᐊᑐᕐᓗᑎᒃ,  
ᐱᒍᓐᓇᖏᑦᑐᓚᕆᐊᓘᖕᖏᑐᐊᕈᑎᒃ ᐅᕝᕙᓘᓐᓃᑦ ᓯᓚ 
ᐊᑐᕐᓴᐅᖏᑦᑐᓚᕆᐊᓘᖕᖏᑐᐊᕐᐸᖅ ᖃᓄᐃᖕᖏᓯᐊᕐᓂᖓᓂᒃ 
ᐊᑦᑕᓇᕐᑐᒨᕆᑐᐃᓐᓇᕆᐊᖃᕐᓗᓂ.

2.4 ᐃᓱᒪᒋᔭᐅᒋᐊᓖᑦ 
 
 
 
 
 

 
 

ᑐᑭᑖᕈᑎᐅᔪᓕᒫᑦ ᐃᓕᓐᓂᐊᑎᑕᐅᑏᑦ ᓄᕐᖃᑎᑕᐅᓚᖓᑎᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ 
ᐃᓕᓐᓂᐊᕕᒃ ᐅᒃᑯᐊᑕᐅᓂᐊᕐᑎᓗᒍ ᑌᒣᒋᐊᖕᖏᓂᖏᓐᓂ ᐅᑯᐊ 
ᐃᓱᒪᒋᔭᐅᓯᒪᒋᐊᖃᕐᑐᑦ: 

a) ᐊᕐᖁᑎᐅᑉ ᖃᓄᐃᓕᖓᓂᖓ; 

b) ᓯᓚᐅᑉ ᓂᓪᓕᓇᕐᓂᖓ; 

c) ᐊᓄᕆᓂᖓ; ᐊᒻᒪᓗ 

d) ᑕᑯᑦᓴᖓ (ᓇᑎᕈᕚᓐᓂᖓ, ᓂᑦᑌᑑᓂᖓ, ᐊᓯᖏᓪᓗ). 

2.5 ᑐᑭᓯᑎᑦᓯᒍᑎᐅᒋᐊᓖᑦ 
  
 
 

 
 

ᐃᓕᓐᓂᐊᕕᐅᑉ ᐃᓄᒻᒪᕇᓪᓘᓃᑦ ᐃᓕᓐᓂᐊᕕᖓᑕ ᐅᒃᑯᐊᓯᒪᑫᓐᓇᓂᐊᕐᓂᖓ 
ᐅᒃᑯᐊᓯᒪᓚᖓᓂᖓᓘᓐᓃᑦ ᑐᑭᑖᕈᑎᐅᑐᐊᕐᐸᑦ, ᐃᓕᓐᓂᐊᕕᐅᑉ ᑲᒪᔨᒻᒪᕆᖓ 
ᑐᓴᐅᑎᒃᑯᑦ ᑐᓴᕐᑎᓯᒋᐊᓕᒃ ᐃᓄᓐᓂᒃ. 
 

ᑲᒪᔨᒻᒪᕆ ᑐᓴᕐᑎᓯᒋᐊᖃᕐᒥᔪᖅ ᐃᓕᓐᓂᐊᑎᑕᐅᑎᒥᒃ ᐊᖁᑎᒥᒃ 
 

2.6 ᐃᓕᓐᓂᐊᕆᐊᕐᓂᖅ 
 
 
 

ᐊᑐᓂᑦ ᐃᓕᓐᓂᐊᕕᓐᓂ ᑲᒪᔨᒻᒪᕆᒃ ᑲᒪᒋᔭᖃᕆᐊᖃᕐᑐᖅ ᑐᓴᐅᑎᒃᑯᑦ 
ᑐᓴᕈᓐᓇᓯᔪᕕᓂᐅᒐᑎᒃ ᐃᓕᓐᓂᐊᕕᒻᒦᓕᕐᑐᓂᒃ ᑖᒃᑯᐊ  
ᑕᒪᐅᖕᙰᓐᓈᕇᒃᑯᑎᑦᓴᖏᓐᓂᒃ ᐋᕐᕿᓯᓯᒪᓗᓂ. 

ᐱᓇᓱᒍᓰᑦ 
2A) ᐊᓪᓚᕕᒻᓴᕆᒻᒥᐅᓂᒃ 
 ᑐᓴᕐᑎᓯᓂᖅ 
  
 

ᐃᓕᓴᕐᕕᐅᑉ ᐊᐅᓚᑦᓯᔨᖏᑦ ᑐᓴᕐᑎᓯᒋᐊᖃᕐᑐᑦ ᐃᓕᓐᓂᐊᕈᑎᓕᕆᕕᐅᑉ 
ᑐᑭᒧᐊᑦᑎᓯᔨᖓᓂᒃ, ᐅᖄᓚᐅᑎᒃᑯᑦ ᓱᑲᑦᑐᑰᕐᑎᓯᒍᑎᒃᑯᓘᓐᓃᑦ, ᐃᓕᓐᓂᐊᕕᐅᑉ 
ᐅᒃᑯᐊᓯᒪᓚᐅᕐᑐᓚᖓᓂᖓᓂᒃ ᐅᕝᕙᓘᓐᓃᑦ ᐅᒃᑯᐊᓯᒪᓪᓚᕆᓐᓂᐊᓂᖓᓂᒃ.

 
 
3. ᐃᓕᓐᓂᐊᑎᑕᐅᑎᐅᑉ ᓄᕐᖃᑎᑕᐅᖓ ᐃᓕᓐᓂᐊᑎᓄᑦ ᓄᑲᕐᓯᓄᑦ 
 
3.1 ᐊᑐᕐᑎᑕᐅᓂᖓ 
 
 
 
 

ᓯᓚᕐᓂᓗᑐᐊᑉᐸᑦ ᐊᕐᖁᑏᓪᓗ ᐊᑐᕋᓱᒋᐊᖏᑦ ᐊᑦᑕᓇᕐᑑᑐᐊᕐᐸᑕ, ᑲᒪᔨᒻᒪᕆ 
ᐃᓕᓐᓂᐊᑎᑕᐅᑎᒥᒃ ᐃᖏᕐᕋᑎᑦᓯᓂᐊᖕᖏᓂᕐᒥᓂᒃ ᑐᑭᑖᕈᑎᖃᕈᓐᓇᑐᖅ ᓄᑲᕐᓯᓄᑦ 
ᐃᓕᓐᓂᐊᑎᓄᑦ ᐅᓯᔭᐅᒋᐊᖃᓲᓄᑦ ᑲᒪᔨᒻᒪᕆᓪᓗ ᐱᓇᓱᖕᖏᑑᓐᓂᐸᑦ ᐃᓕᓭᔩᑦ 
ᐊᖓᔪᕐᖄᖓ ᑐᑭᑖᕈᑎᖃᕆᐊᓕᒃ. 

3.2 ᐃᓕᓐᓂᐊᑎᑦᓯᕖᑦ 
 ᐅᒃᑯᐊᑕᐅᓂᖓ 

ᐃᓕᓐᓂᐊᑏᑦ ᓄᑲᕐᓰᑦ ᐃᓕᓐᓂᐊᓂᖏᑦᑕ ᐅᒃᑯᐊᑕᐅᓂᖓ. 

 
3.3 ᐃᓕᓐᓂᐊᑎᑦᓯᔩᑦ 
 ᑲᒪᒋᒋᐊᓕᖏᑦ 
 
 

ᑖᒃᑯᐊ ᐃᓕᓐᓂᐊᑎᑦᓯᔨᖏᑦ ᐱᓇᓱᕝᕕᒦᓃᒋᐊᖃᕋᔭᕐᑐᑦ  
ᐊᑐᐃᓐᓇᕈᕐᑎᕈᑎᒋᒋᐊᓕᒻᒥᓂᒃ ᐱᓇᓱᐊᕐᓗᑎᒃ ᐅᕝᕙᓘᓐᓃᑦ 
ᐃᓕᓐᓂᐊᑎᑦᓯᔨᐅᖃᑎᒥᓂᒃ ᐊᑐᐃᓐᓇᕈᕐᑎᖃᑎᖃᕐᓗᑎᒃ, ᐊᓯᖏᓐᓂᓗ. 

4. ᐃᓕᓐᓂᐊᑎᓕᒫᑦ ᐃᓕᓐᓂᐊᓚᖓᖕᖏᓂᖓᑦ 
 
4.1 ᐊᑐᕐᑎᑕᐅᓂᖓ 
 
 
 

ᓯᓚᕐᓂᓗᑐᐊᕐᐸᑦ ᐃᓕᓐᓂᐊᑎᓄᑦ ᐊᑦᑕᓇᕐᓗᓂ ᐃᓕᓴᕐᕕᒥ ᐊᐅᓚᑦᓯᔩᑦ 
ᑐᑭᑖᕈᓐᓇᑐᑦ ᐃᓕᓐᓂᐊᑎᓕᒫᑦ ᐃᓕᓐᓂᐊᓚᖓᖕᖏᑎᓪᓗᒋᑦ. 

4.2 ᐃᓕᓐᓂᐊᑎᑦᓯᔩᑦ 
 

 
 
 

ᑖᓐᓇ ᐅᓪᓗᖅ ᐊᑐᐃᓐᓇᕈᕐᑎᕕᐅᓂᕋᕐᑕᐅᒐᔭᕐᑐᖅ ᐅᕝᕙᓘᓐᓃᑦ  
ᐃᓕᓐᓂᐊᑎᑦᓯᓇᐅᓂᕋᕐᑕᐅᓗᓂ ᐊᑐᐃᓐᓇᕈᕐᑎᓀᑦ ᐅᓪᓗᐃᑦ 
ᐊᑐᕐᓯᒪᔪᐃᓐᓇᐅᓕᑐᐊᕐᐸᑕ. 
 

4.3 ᐊᓯᖏᑦ ᐱᓇᓱᑦᑏᑦ 
 

ᐱᓇᓱᑦᑏᑦ ᐃᓕᓐᓂᐊᑎᑦᓯᔨᐅᖕᖏᑐᑦ ᐱᓇᓱᒋᐊᖃᕋᔭᕐᒥᔪᑦ 
ᐊᑭᓕᕐᑕᐅᒍᑎᑖᕆᐊᓪᓚᒐᔭᖕᖏᑐᑦ ᐅᕝᕙᓘᓐᓃᑦ ᑫᕙᓪᓚᒍᓯᓕᐅᕐᑕᐅᒋᐊᓪᓚᓗᑎᒃ.

 
 

5. ᐃᓕᓐᓂᐊᕕᐅᑉ ᐅᒃᑯᐊᑕᐅᓂᖓ ᐃᓘᓐᓇᖏᓐᓄᑦ 
 
5.1  ᐊᑐᕐᑎᑕᐅᓂᖓ 
 
 
 
 
 

ᓯᓚ ᐊᑦᑕᓇᕐᑐᒨᕆᓚᕿᓂᐊᑐᐊᕐᐸᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐱᑦᔪᑎᖃᕐᐸᑦ 
ᐃᒣᑦᑐᓂᒃ ᐃᑯᒣᑦ ᖃᒥᖕᖓᓂᖓᑦ, ᐅᓗᑦᔭᐅᓂᖅ, ᐊᓯᖏᓪᓘᓃᑦ, ᐃᓕᓴᕐᕕᒥ 
ᐊᐅᓚᑦᓯᔩᑦ ᑐᑭᑖᕈᓐᓇᑐᑦ ᐃᓕᓐᓂᐊᕕᒃ ᐅᒃᑯᐊᓯᒪᓂᐊᕐᑎᓗᒍ ᐅᕝᕙᓘᓐᓃᑦ ᐃᓄᒻᒪᕇᑦ 
ᐃᓕᓐᓂᐊᑎᑕᐅᕕᖓ ᐅᒃᑯᐊᓯᒪᓂᐊᕐᑎᓗᒍ ᐱᓇᓱᑦᑎᐅᔪᓕᒫᑦ 
ᐃᓕᓐᓂᐊᑏᓪᓗ ᐊᑦᑕᓇᕐᑐᒦᑎᑕᐅᑦᑌᓕᓂᖓᓄᑦ. 

 
5.2 ᐊᑭᓕᕐᑕᐅᓱᑎᒃ 
 ᐱᓇᓱᖕᖏᑐᑦ 

 
 
 
 
 
 
 

ᐃᓕᓐᓂᐊᑎᑦᓯᔩᑦ ᐊᓯᖏᓪᓗ ᐱᓇᓱᑦᑏᑦ ᐃᓕᓐᓂᐊᕕᒃ ᐅᒃᑯᐊᑕᐅᑎᓪᓗᒍ 
ᐃᓄᒻᒪᕇᓐᓘᓐᓃᑦ ᐃᓕᓐᓂᐊᑎᑦᓯᕕᖓ ᐅᒃᑯᐊᑕᐅᑎᓪᓗᒍ ᐱᓇᓱᒋᐊᕐᑐᕆᐊᑐᖕᖏᑐᑦ, 
ᓈᒻᒪᕕᐅᑦᓯᐊᓗᑎᒃ ᑮᓇᐅᑦᔭᓵᖏᑦ ᕿᑲᕐᓇᖏᓪᓘᓐᓃᑦ ᐃᓚᖕᖏᑕᐅᒍᓐᓀᑎᓪᓗᒋᑦ 
ᑮᓇᐅᑦᔭᓵᒥᓂᒃ ᐱᑎᑕᐅᒐᔭᕐᑐᑦ. 

ᐃᓕᓐᓂᐊᑎᑦᓯᔨ ᐃᓕᓐᓂᐊᑎᑦᓯᔨᑖᕆᔭᐅᓯᒪᔪᖅ ᐃᓕᓐᓂᐊᕈᑎᑎᒍᑦ 
ᐃᓕᓐᓂᐊᑎᑦᓯᔪᑦᓴᐅᓗᓂ ᐊᑭᓕᕐᑐᑕᐅᔪᖅ ᐃᓕᓐᓂᐊᑎᑦᓯᓂᕆᒋᐊᓕᖓ 
ᓄᕐᖃᑎᑕᐅᒐᓗᐊᕐᐸᑦ ᐃᓕᓐᓂᐊᕕᐅᑉ ᐅᒃᑯᐊᑕᐅᓂᖓᓄᑦ ᐊᐅᓚᑦᔭᖏᓐᓇᒥᐅᒃ, 
ᐊᑭᓕᕐᑕᐅᒍᑎᒋᒋᐊᖃᕋᒥᐅᒃ. 

 
ᐱᓇᓱᒍᓰᑦ 
5A) ᓯᖁᒥᓯᒪᔪᕐᓂᐊᑏᑦ 
  
 
 
 

ᑌᒣᒐᓗᐊᕐᑎᓗᒍ, ᓯᖁᒥᓯᒪᔪᕐᓂᐊᑏᑦ ᐊᑐᐃᓐᓇᐅᖏᓐᓇᕆᐊᖃᕋᔭᕐᑐᑦ 
ᐅᐃᒪᓇᕐᑐᖃᓯᓐᓂᐸᑦ ᓴᓇᔭᐅᒋᐊᓕᒻᒥᒃ ᐊᒻᒪᓗ ᒪᕐᕈᕕᓪᓗᑎᒃ ᑫᕙᓪᓚᒍᓰᑦ ᖁᓕᓪᓗ 
ᒪᕐᕈᓗ (12) ᐃᓗᐊᓂ ᑕᑯᔭᕐᑐᖃᑦᑕᕆᐊᖃᕐᑐᑦ ᐃᓪᓗᓂᒃ ᓯᓚᒧᑦ 
ᑌᒣᒍᓐᓇᑎᑕᐅᒍᑎᒃ. 

 
6. ᐃᓕᓐᓂᐊᕕᐅᑉ ᐅᒃᑯᐊᑕᐅᓂᖓ ᐃᓕᓐᓂᐊᑎᑦᓯᓇᖅ ᐱᒋᐊᕐᓯᒪᓕᕐᑎᓗᒍ 
 
6.1 ᐱᓇᓱᑦᑏᑦ  
 ᐱᓇᓱᖕᖏᑐᑦ 
 
 

ᐱᓇᓱᑦᑎ ᐱᓇᓱᒋᐊᕐᑐᓂᖕᖏᑯᓂ ᑫᕙᓪᓚᒍᓯᖏᑦ ᐃᓚᖕᖏᑕᐅᒐᔭᕐᑐᑦ ᐃᓕᓐᓂᐊᕕᒃ 
ᐅᒃᑯᐃᖔᕐᑐᕕᓂᐅᑉᐸᑦ. ᑌᒣᑦᑐᓂᒃ ᓄᕐᖃᖓᔪᑦ ᐊᑐᕐᑕᐅᒍᓐᓇᕕᖃᕐᑐᑦ  
ᐅᓪᓗᖁᑎᒥᓂᒃ ᕿᑲᕐᓂᒧᑦ ᐅᕝᕙᓘᓐᓃᑦ ᓂᕆᐅᓇᖕᖏᑐᒧᑦ ᐊᑐᕐᑕᐅᓲᓂᒃ 
ᐅᓗᖁᑎᐅᔪᓂᒃ. 

7. ᐃᓗᕕᕐᓯᓂᕐᓄᑦ 
 
7.1 ᐅᒃᑯᐊᓂᖅ 
 
 
 

ᓄᓇᓕᒻᒥ ᐃᓅᒍᓐᓀᑐᖃᕐᐸᑦ ᐅᑯᐊ ᒪᓕᒉᑦ ᐊᑐᕐᑕᐅᒋᐊᖃᕐᑐᑦ: 
a) ᐃᓕᓴᕐᕕᐅᑉ ᐊᐅᓚᑦᓯᔨᖏᑦ ᐃᓗᕕᕐᓯᒐᓱᐊᕐᓂᖏᓐᓂ ᐃᓕᓐᓂᐊᕕᒻᒥᒃ 

ᐅᒃᑯᐊᓯᒍᓐᓇᑐᑦ ᐃᓘᓐᓇᑎᒃ ᐃᓗᕕᕐᓯᔪᓃᒍᒪᔪᑦ ᐁᒍᓐᓇᓯᐊᖁᓪᓗᒋᑦ; 



 
 
 

ADM-02 / ᑐᑭᒧᐊᑦᓯᐊᕈᑎᒃ ᐃᓕᓐᓂᐊᕖᑦ ᐃᓄᒻᒪᕇᓪᓗ ᐃᓕᓐᓂᐊᕕᖏᑦ  
ᐅᒃᑯᐊᑕᐅᒋᐊᖃᕐᓂᐸᑕ 

b) ᐃᓅᒍᓐᓀᑐᖅ ᐃᓕᓐᓂᐊᑎᐅᑉᐸᑦ ᐅᕝᕙᓘᓐᓃᑦ ᐃᓕᓐᓂᐊᕕᒻᒥ  
ᐱᓇᓱᑦᑎᐅᐸᑦ, ᑲᒪᔨᒻᒪᕆ ᐃᓕᓐᓂᐊᑎᑦᓯᔩᓪᓘᓐᓃᑦ ᐊᖓᔪᕐᖄᖓᑦ, 
ᖃᐅᔨᒋᐊᕐᕕᖃᓚᐅᑲᓪᓗᓂ ᐃᓕᓴᕐᓂᓕᕆᔨᓂᒃ ᐃᓕᓐᓂᐊᕕᒻᒥ 
ᐅᒃᑯᐊᓯᒍᓐᓇᑐᖅ ᐱᕕᑦᓴᕆᔭᐅᓂᐊᕐᑐᖅ ᐋᕐᕿᑕᐅᓯᒪᑎᓪᓗᒍ; 

c) ᐃᓅᒍᓐᓀᑐᖅ ᐃᓕᓐᓂᐊᑎᐅᑉᐸᑦ, ᐃᓕᓐᓂᐊᕕᒻᒥ ᐱᓇᓱᑦᑎᐅᐸᑦ 
ᐅᕝᕙᓘᓐᓃᑦ ᐊᖏᔪᒥᒃ ᓱᕐᕃᓂᖃᕐᓂᐊᐸᑦ, ᑲᒪᔨᒻᒪᕆ 
ᐃᓕᓐᓂᐊᑎᑦᓯᔩᓪᓘᓐᓃᑦ ᐊᖓᔪᕐᖄᖓᑦ, ᖃᐅᔨᒋᐊᕐᕕᖃᓚᐅᑲᓪᓗᓂ 
ᐃᓕᓴᕐᓂᓕᕆᔨᓂᒃ ᐃᓕᓐᓂᐊᕕᒻᒥ ᐅᒃᑯᐊᓯᒍᓐᓇᑐᖅ ᐱᕕᑦᓴᕆᔭᐅᓂᐊᕐᑐᖅ 
ᐋᕐᕿᑕᐅᓯᒪᑎᓪᓗᒍ. 

 
8. ᐊᓯᖏᑦ ᐱᒍᑦᔭᐅᒍᑏᑦ 
 
8.1 ᐊᑐᕐᑎᑕᐅᓂᖓ 
 
 
 
 
 
 

ᐃᑯᒣᑦ ᖃᒥᑉᐸᑕ, ᐃᒣᕈᑦᓯᒪᑉᐸᑦ ᐊᓯᖏᓐᓂᓘᓐᓃᑦ ᐱᒍᑦᔭᐅᒍᑎᒋᒋᐊᓕᒻᒥᓂᒃ 
ᐱᒍᑦᔭᐅᒍᓐᓇᖏᑉᐸᑕ, ᐃᓕᓴᕐᕕᒥ ᐊᐅᓚᑦᓯᔩᑦ ᐊᐱᕐᓱᕆᐊᓕᒃ ᑯᐯᒻᒥ  
ᐃᑯᒪᓕᕆᔨᓂᒃ ᑲᕙᒫᐱᒃᑯᓂᓪᓘᓐᓃᑦ ᓱᓇ ᐱᓐᓀᓗᑕᐅᒻᒪᖔᑦ. ᖃᐅᔨᒪᔪᖃᖕᖏᐸᑦ 
ᐃᓕᓴᕐᕕᒥ ᐊᐅᓚᑦᓯᔩᑦ ᓱᕐᖁᐃᓯᑦᓯᐊᕈᓐᓇᖏᒃᑯᑎᒃ ᐱᒍᑦᔭᐅᒍᑎᖓ 
ᐋᕐᕿᑕᐅᒋᐊᕐᑕᐅᒍᓐᓇᖏᑉᐸᑦ ᐃᑲᐅᕐᓃᒃ ᒪᕐᕉᒃ (2) ᓈᕋᑕᕐᑎᓗᒋᒃ, ᐱᓐᓀᓗᑕᐅᔪᖅ 
ᐋᕐᕿᑕᐅᑦᓴᐅᑎᒋᓚᖓᔪᕆᔭᐅᖕᖏᑐᐊᕐᐸᑦ. 

 
9. ᐃᓕᓴᕐᓂᓕᕆᔩᑦ ᐊᖏᕐᓯᒪᒋᐊᖃᕐᓂᖓᑦ 
 
9.1 ᐃᓕᓴᕐᓂᓕᕆᔩᑦ  
 ᖃᐅᔨᒋᐊᕐᕕᐅᓂᖓᑦ  
  

ᐃᓕᓴᕐᕕᒥ ᐊᐅᓚᑦᓯᔩᑦ ᑐᑭᑖᕆᐊᓚᐅᕋᑎᒃ ᐃᓕᓴᕐᓂᓕᕆᔩᑦ ᐊᖓᔪᕐᖄᖓᓂᑦ 
ᖃᐅᔨᒋᐊᕐᕕᖃᖃᑦᑕᕆᐊᖃᕐᑐᖅ ᐊᖏᕐᑕᐅᒍᑎᑖᕐᕕᒋᕐᖄᓗᒍᓗ ᑐᑭᑖᕈᑎᒥᓂᒃ 
ᑲᔪᓯᑎᑦᓯᒋᐊᓚᐅᕋᓂ. 

 
ᐱᓇᓱᒍᓰᑦ 
9A) ᐃᓄᒻᒪᕇᑦ 
 ᐃᓕᓐᓂᐊᑎᑕᐅᓂᖓᑦ 
  
 
 

ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖓᓂ ᑲᒪᔨᒻᒪᕆᐅᔪᖅ ᐃᓕᓴᕐᓂᓕᕆᔩᑦ 
ᐊᖓᔪᕐᖄᖓᓂᑦ ᖃᐅᔨᒋᐊᕆᐊᑐᖕᖏᑲᓗᐊᕐᓱᓂ ᐱᐅᔫᒐᔭᕐᑐᖅ ᐃᓕᓐᐊᕕᑐᐃᓐᓇᒥ 
ᐃᓕᓴᕐᕕᒥ ᐊᐅᓚᑦᓯᔨᖏᓐᓂᒃ ᖃᐅᔨᒋᐊᕐᕕᖃᖃᑦᑕᕈᓂ ᑐᑭᑖᕆᐊᓚᐅᕋᓂ 
ᐊᑦᔨᒌᑦᓯᐊᒥᒃ ᐊᑐᕐᑕᐅᑎᑦᓯᒐᔭᕋᒥᒃ ᑕᒡᒐᓂᑦᓭᓇᖅ ᓄᓇᓕᒻᒥ. 

 
10. ᑖᑦᓱᒪ ᑐᑭᒧᐊᑦᓯᐊᕈᑎᐅᑉ ᑲᔪᓯᑎᑕᐅᓂᖓ 
 
10.1 ᓯᕗᓂᖓᒍᑦ   
 ᒪᓕᒐᓕᐊᖑᓯᒪᔪᑦ 
 
 
 

ᑖᓐᓇ ᑐᑭᒧᐊᑦᓯᐊᕈᑎᒃ ᑕᐅᕐᑎᒋᔭᐅᔪᑦ ᓯᕗᓂᖓᒍᑦ ᐃᓕᓐᓂᐊᓂᓕᕆᓂᕐᒥ 
ᑐᑭᒧᐊᑦᓯᐊᕈᑎᐅᖃᑦᑕᓯᒪᔪᓕᒫᓄᑦ ᑕᒪᑐᒧᖓᐅᓕᖓᔪᓄᑦ, ᒪᓕᑦᓯᐊᓱᑎᒃ 
ᒪᓕᒐᖕᖑᑎᑕᐅᓯᒪᔪᓂᒃ ᑲᒥᓴᓀᑦ ᑲᑎᖕᖓᔨᖏᓐᓄᑦ ᑌᒣᒋᐊᖃᕐᓂᐸᑦ. 
ᒪᓕᒐᓕᐅᕐᑐᖃᕐᓯᒪᑉᐸᑦ, ᑖᒃᑯᓇᓂ ᒪᓕᒐᖕᖑᑎᑕᐅᓯᒪᔪᑦ ᐃᓚᐅᓕᕐᑎᑕᐅᒐᔭᕐᑐᑦ 
ᑐᑭᒧᐊᑦᓯᐊᕈᑎᓄᑦ ᐊᑐᐊᕐᓯᔪᒧᑦ ᑐᑭᓯᓇᕐᓗᑎᒃ. 

 
10.2 ᑲᒪᔨᐅᔪᖅ  
 
 
 
 
 

ᑭᓇᑐᐃᓐᓇᖅ ᑖᒃᑯᓂᖓ ᒪᓕᒐᕐᓂᒃ ᒪᓕᑦᑎᑕᐅᔪᖅ ᒪᓕᑦᓯᐊᕆᐊᓕᒃ 
ᒪᓕᒐᖃᕐᑎᓯᒍᑎᓕᒫᖏᓐᓂᒃ ᐃᓕᓐᓂᐊᕕᐅᓪᓗ ᑐᑭᒧᐊᑦᑎᓯᔨᓕᒫᖏᑦ 
ᓱᕐᖁᐃᓯᓯᒪᒋᐊᖃᕐᓱᑎᒃ ᒪᓕᒐᖃᕐᑎᓯᒍᑎᓕᒫᑦ ᒪᓕᑦᑕᐅᓯᐊᕐᒪᖔᑕ ᓲᓱᒋᔭᐅᓗᑎᓪᓗ. 

ᑲᔪᓯᒃᑫᔨ ᑖᒃᑯᓂᖓ ᒪᓕᒐᕐᓂᒃ ᑐᑭᓯᒪᔭᐅᑎᑦᓯᒋᐊᖃᕐᐳᖅ 
ᓄᑕᐅᓯᓕᕐᑕᐅᒋᐊᖃᓕᕐᐸᑕᓗ ᓄᑕᐅᓯᓕᕐᑕᐅᑎᑦᓯᖃᑦᑕᓗᓂ.

 


